
GOUVÈNÈ CUOMO ANONSE FEN ETE “KONDWI AVÈK TÈT KLÈ OSWA METE W 

AKOTE” DIMINISYON SOU KONDWI AVÈK ENFLIYANS 
 

Kantite nivo alkòl ki nan san otomobilis ke yo jwenn kap kondwi pandan yo sou 
enfliyans alkòl nan tout eta plis pase .14—preske de fwa limit legal la 

 
 
Gouvènè Andrew M. Cuomo jodia te mande Lapolis Eta New York pou devlope efò 
ranfòsman yo nan kad yon diminisyon nasyonal sou kondwi pandan chofè a enfliyans. 
Kanpay 20-jou a, Kondwi a tèt klè oswa mete w akote, ap dewoule apati 21 out jiska 7 
septanm (Jou Travay) e li vize pou redwi nan fason ki enpòtan lanmò ak blesi ki koze pa 
otomobilis yo ki sou enfliyans oswa ki afebli pa dwòg. Lapolis Eta New York, ansanm 
avèk travay enpòtan lapolis lokal, pral vijilan nan fè depistaj pou chofè ki sou enfliyans 
yo. 
 
“Kondwi sou enfliyans alkòl se alafwa ensousyan ak egoyis, e nou te konstate twòp 
trajedi ki te kapab evite ki te fèt apre yon moun ki sou enfliyans dèyè volan ki pa ta dwe 
la,” Gouvènè Cuomo te deklare. “Mwen ankouraje tout Nouyòkè yo pou kondwi nan 
fason ki responsab, e mwen vle tout moun konnen ke nou pap tolere kondwi sou 
enfliyans nan eta sa a.” 
 
Rapò anyèl 2014 Komite Sekirite Sikilasyon Gouvènè a te jwenn pandan ke kantite 
aksidan blesi ki gen rapò avèk alkòl te diminye nan Eta New York pa preske 800 sou 
yon peryòd senkan apati 2009, 364 moun te mouri nan kalite aksidan sa yo nan 2013 e 
apeprè 30 pousan aksidan mòtèl New York gen rapò avèk alkòl. Anplis daprè 
Administrasyon Nasyonal Sekirite Trafik Otowout la, 10,076 moun te mouri nan tout 
peyi a ki gen rapò avèk yon chofè ki gen nivo konsantrasyon alkòl (BAC) de .08 pousan 
oswa piwo nan 2013.  
 
Nan Eta New York, .08 pousan BAC se limit legal pou kondwi pandan moun nan 
entoksike, men yo arete anpil ofansè pou preske de fwa nivo sa: nan tout eta, mwayèn 
BAC pou moun yo te arete pou kondwi ki gen rapò avèk alkòl se plis pase .14. Alkòl, 
toutfwa se sèlman yon sibstans ki kontribye nan aksidan mòtèl sikilasyon. Dwòg ot ke 
alkòl, tankou marigwana ak kokayin, se yon faktè nan apeprè 18 pousan lanmò lakay 
chofè motè veyikil, Administrasyon Nasyonal Highway Traffic Safety te deklare. 

Komisyonè Egzekitif Adjwen Depatman Motè Veyikil Eta New York, te deklare, 
“DMV, Komite Sekirite Trafik Gouvènè a, ansanm avèk patnè lapolis yo nan tout eta ap 
travay avèk dilijans pandan tout ane a pou soulve sansibilizasyon sou danje ki genyen 
nan kondwi sou enfliyans, men li mande plis ke sa: nou bezwen pou tout Nouyòkè yo 
kondwi avèk tèt yo klè, epi konprann konsekans mòtèl kalite konpòtman sa ka genyen. 
Mwen ankouraje tout otomobilis yo pou rete ansekirite ak pou pwoteje tèt yo ak vwazen 
yo sou wout la nan kondwi avèk tèt yo klè; keseswa si twoub sa yo se alkòl, medikaman 
preskripsyon oswa dwòg ilegal.” 
 
Menm lè kondwi sou enfliyans oswa twoub pa abouti a lanmò oswa blesi, konsekans li 
yo patikilyèman koute chè. Administrasyon Nasyonal Highway Traffic Safety estime ke 
depans ekonomik anyèl aksidan sikilasyon machin ki gen rapò avèk alkòl nan Etazini te 
totalize $49.8 milya.  
 
Nan Jen 2015, Gouvènè Cuomo te anonse ke Eta New York te retire plis pase 7,500 
ofansè residivis sou wout la nan aplike règleman DWI ki pi sevè nan septanm 2012. Yo 
te refize moun sa yo lisans swa pèmanan oswa pou yon lòt senkan adisyonèl paske yo 
te gen twa oswa plis ofans ki gen rapò avèk alkòl sou dosye yo. Nan dat 31 jiyè, kantite 
a te ogmante a plis pase 8,000. 
 
Egalman nan mwa jen, Gouvènè Cuomo te anonse yon kanpay milti-medya, “Chofè ki 
sou Enfliyans Retire Lavi. Reflechi,” itlize afich, radyo, televizyon ak medya sosyal pou 
fè otomobilis yo sonje enpak mòtèl ki genyen nan kondwi sou enfliyans. Nan kad 
kanpay la, Komite Sikilasyon Trafik Gouvènè a te pwodui yon anons sèvis piblik 30 
segonn ke ou ka wè sou televizyon epi gade sou YouTube.  
 
Nan dat 1ye novanm 2014, yo te adopte sanksyon ki te pi sevè nan New York pou 
dekouraje kondwi sou enfliyans. Chofè yo ki kondane pou DWI oswa DWAI pandan twa 
oswa plis fwa pandan 15 ane ka fè fas a yon akizasyon Krim Klas D, jiska setan nan 
prizon, ak yon amann jiska $10,000. 
 
Sipè-entandan Lapolis Eta New York Joseph A. D'Amico te deklare, “Kondwi sou 
enfliyans se yon move desizyon ki souvan ka koze blesi, lanmò ak chagren. Nou 
ankouraje moun yo pou yo pwofite dènye semèn ete a, men tanpri pran bon desizyon 
epi kondwi avèk tèt klè. Twoup yo nan eta ansanm avèk patnè nou yo nan lapolis ap 
travay chak jou pou retire chofè ki sou enlifyans yo sou wout nou yo, e nenpòt moun ke 
yo kenbe kap kondwi apre ke li fin bwè alkòl oswa itilize dwòg ap jwenn arestasyon.” 
 
Chuck DeWeese, Komisyonè Adjwen Komite Sekirite Trafik Gouvènè a, te deklare, 
“Diminisyon aksidan ki gen rapò avèk alkòl ankourajan, men move nouvèl la sèke 
aksidan ki gen rapò avèk medikaman preskripsyon ak dwòg ilegal ap ogmante. Kondwi 
sou enfliyans, keseswa akoz alkòl oswa dwòg, mòtèl, e nou pral kontinye itilize tout 
resous yo ki disponib pou dekouraje konpòtman danjere sa pou ede rann wout nou yo 
pi ansekirite ke posib pou tout moun.” 
 
Peter Kehoe, Direktè Egzekitif Asosyasyon Cherif Eta New York, te deklare, 

“Kominote lapolis ak sekirite trafik te fè gwo pwogrè nan redwi kantite moun ki te mouri 
ak estwopye pa chofè ki sou enfliyans yo. Toutfwa twòp moun toujou fè move chwa pou 
kondwi pandan yo sou enfliyans alkòl. Nou ankouraje w pou pa youn ladan yo. Yon 
arestasyon pou DWI kapab reyèlman wine jounen w!” 
 
Margaret Ryan, Direktè Egzekitif Asosyasyon Chèf Polis NYS, te deklare, “Alkòl sou 
volan pa yon aza ni li pa yon krim ki san viktim. Chak ane plizyè milye lavi pèdi akoz 
chofè kap kondwi machin pandanke yo sou enfliyans. Se poutèt sa Asosyasyon Chèf 
Lapolis NYS ansanm avèk pwofesyonèl lapolis li yo sipòte antyèman efò ranfòsman sa 
yo ki otman vizib ki pral dekouraje epi retire chofè ki sou enfliyans yo sou otowout nou 
yo epi redwi aksidan ki pa nesesè. Ansanm avèk patnè nou yo nou pral fè tout efò pou 
garanti ke vwayajè yo gen yon wikenn vakans ki ansekirite ak agreyab.” 
 
Kanpay ranfòsman New York kont kondwi sou enfliyans lan te finanse pa Komite 
Sekirite Trafik Gouvènè a ak STOP-DWI, yon pwogram sekirite woutyè global ki pèmèt 
konte kap patisipe yo retounen tout amann ke yo te kolekte pou ofans sikilasyon ki gen 
rapò avèk alkòl oswa lòt dwòg. 
 
Pou aprann plis sou risk ki genyen nan kondwi sou enfliyans ak pou jwenn konsèy sou 
sekriite trafik, vizite sitwèb DMV ansanm avèk sitwèb Komite Sekirite Trafik Gouvènè a. 

